
Wajib ke atas mukallaf untuk mengetahui sifat-sifat yang wajib bagi 

Allah, para Nabi-Nya dan para malaikat-Nya yang mulia. 

Maka wajib bagi Allah itu dua puluh (20) sifat, dan sifat-sifat itu ialah: 

1. Wujud 

2. Sedia ada [tanpa permulaan] 

3. Kekal ada [tanpa pengakhiran/ binasa] 

4. Bersalahan (berbeza) dengan segala yang baharu (makhluk) 

5. Wujud dengan diri sendiri 

6. Esa [pada zat, sifat dan perbuatan] 

7. Hidup 

8. Ilmu 

9. Kehendak 

10. Kuasa 

11. Mendengar 

12. Melihat 

13. Kalam (Berkata) 

14. Hal keadaan-Nya Maha Hidup 

15. Hal keadaan-Nya Maha Mengetahui 

16. Hal keadaan-Nya Maha Berkehendak 

17. Hal keadaan-Nya Maha Berkuasa 

18. Hal keadaan-Nya Maha Mendengar 

19. Hal keadaan-Nya Maha Melihat 

20. Hal keadaan-Nya Maha Berkata-kata 

Dan dua puluh (20) sifat ini [boleh dibahagikan seperti berikut]: 

• Pertama [1] ialah sifat Nafsiyyah. 

• Lima seterusnya [2-6] ialah sifat Salbiyyah. 

• Tujuh selepasnya [7-13] ialah sifat Maʿānī.  

• Dan yang seterusnya [14-20] ialah sifat Maʿnawiyyah. 



 

Maka Allah  itu: 

• Wajib wujud-Nya. 

• Maha Sedia ada lagi Maha Berkekalan wujud-Nya. 

• Zat-Nya itu berbeza dengan seluruh makhluk. 

• Ia bukanlah jisim, dan bukan juga ʿāraḍ (sifat yang menumpang 

pada jisim). 

• Ia tidak bersifat dengan [mempunyai/ mengambil] tempat, dan 

tidak juga dengan [berlalu] masa [ke atas-Nya]. 

• Ia juga tidak bersifat dengan [arah] kanan, dan tidak juga [arah] 

kiri, dan tidak juga [arah] belakang, dan tidak juga [arah] depan/ 

hadapan [atau arah atas dan arah bawah]. 

• Ia wujud dengan diri-Nya sendiri. 

• Ia Maha Esa pada zat-Nya, sifat-sifat-Nya dan perbuatan-

perbuatan-Nya. 

• Ia Maha Hidup lagi Maha Mengetahui tiap-tiap sesuatu: apa yang 

telah berlaku dan apa yang akan berlaku serta apa yang tidak 

berlaku. 

• Ia Maha Berkehendak bagi tiap-tiap sesuatu yang terjadi dan 

tiap-tiap sesuatu yang muncul (wujud) daripada seluruh alam 

(makhluk) ini dan bagi sesuatu yang tidak muncul (diwujudkan).  

• Ia Maha Berkuasa ke atas tiap-tiap sesuatu daripada segala 

yang mumkināt (perkara/ makhluk yang harus wujudnya) dan Ia 

Maha Berkuasa untuk meniadakannya (tidak menciptanya/ 

menghapuskan kewujudannya). Tidak ada sesuatu yang lain pun 

bersekutu dengan-Nya pada perkara ini. 

• Ia Maha Mendengar bagi tiap-tiap sesuatu yang wujud. 

• Dan Ia Maha Melihat [bagi tiap-tiap sesuatu yang wujud]. 

• Ia Maha Berkata-kata dengan [sifat] kalam yang azālī (tanpa 

permulaan), yang maha suci daripada suara dan huruf. 



 

Dan wajib bagi para Nabi  itu: ʿiṣmah (sifat maksum dan terpelihara 

daripada melakukan dosa). Oleh kerana itu, tidak berlaku sesuatu yang 

menyalahi Allah [daripada mereka], pada perintah-Nya atau larangan-

Nya, dan begitu juga bagi para malaikat (/mereka taat semua perintah 

Allah  dan mereka tidak melakukan sebarang maksiat terhadap-

Nya). 

Dan wajib bagi para Rasul itu - selawat dan salam buat mereka – untuk 

menyampaikan perkara yang mereka diperintahkan untuk 

menyampaikannya kepada para makhluk, daripada segala bentuk 

hukum dan selainnya seperti: 

[Kewajipan beriman dengan:] 

• Hari Akhirat dan apa-apa yang berkaitan dengannya daripada:  

o Hisab. 

o Balasan (perbuatan baik dan buruk). 

o Titian Ṣirāṭ. 

o Neraca Timbangan Amalan. 

o Syurga. 

o Neraka. 

[Dan kewajipan beriman dengan:] 

• Arash. 

• Kursi. 

• Kitab-kitab yang diturunkan oleh Allah . 

• Para Rasul yang diutuskan oleh Allah  dan perkara yang 

berlaku terhadap mereka daripada perbuatan umat-umat 

mereka. 

• Para bidadari. 

• Anak-anak muda lelaki [yang berkhidmat kepada penduduk 

syurga]. 



 

• Para wali Allah. 

• Peristiwa Isrā’ dan Miʿrāj. 

• Dan sesungguhnya para syuhada’ (orang-orang yang mati 

syahid) itu hidup di sisi [kurniaan] Tuhan mereka dalam keadaan 

diberi rezeki. 

• Syafaat Nabi Muhammad  [yang pelbagai]. 

• Tanda-tanda kiamat. 

[Dan kewajipan bagi mukallaf untuk]: 

• Sentiasa memperbaharui taubat daripada dosa-dosa, dan 

• Reda dengan segala qaḍā’ dan qadar [yang ditentukan oleh 

Allah ]. 

 

 

 

  




